da’wah i Tabliigh

Pozivanje ljudi prema ALLAAHu i prenošenje Njegove poruke

Da bi se ispravilo vjerovanje i djela i da bi se ispravilo vjerovanje i djela ljudskog roda čovjek se mora žrtvovati da obnovi posao pozivanja po primjeru koji je dao Rasuulullaah SAWS.

[image: image1.png]Wnﬂd‘;h—lwd-\.@.—v_)ku_’) Jl)—‘;‘—"_ﬁr éw’fnid\é
[ve:,s4 @)




10-25. Allaah poziva u Kuću mira i ukazuje na Pravi put onome kome On hoće.

62-2. On je neukima poslao Poslanika, jednog između njih, da im ajete Njegove kazuje i da ih očisti i da ih Knjizi i mudrosti nauči, jer su prije bili u očitoj zabludi

25-51. Da hoćemo, u svaki grad bismo poslali nekoga da opominje;

52. zato ne čini nevjernicima ustupke i Qur’aanom se svim silama protiv njih bori.

16-125. Na put Gospodara svoga mudro i lijepim savjetom pozivaj i s njima ne najljepši način raspravljaj! 

51-55. i nastavi savjetovati, savjet će vjernicima, doista, koristiti.

74-1. O ti, pokriveni!*

2. Ustani i opominji!

3. I Gospodara svoga veličaj!

26-3. Zar ćeš ti sebe uništiti zato što ovi neće da postanu vjernici?

9-128. Došao vam je Poslanik, jedan od vas, teško mu je što ćete na muke udariti, jedva čeka da Pravim putem pođete, a prema vjernicima je blag i milostiv. 

35-pa ne izgaraj od žalosti za njima

71-1. Mi smo poslali Nuha narodu njegovu: "Opominji narod svoj prije nego što ga stigne patnja nesnosna!" 

2. "O narode moj," - govorio je on - "ja vas otvoreno opominjem: 

3. Allahu se klanjajte i Njega se bojte i meni poslušni budite, 

4. On će vam grijehe vaše oprostiti i u životu vas do određenog časa ostaviti, a kada Allahov određeni čas dođe zaista se neće, neka znate, odgoditi." 

5. On reče: "Gospodaru moj, ja sam narod svoj i noću i danju, doista, pozivao, 

6. ali ga je pozivanje moje još više udaljilo. 

7. I kad god sam ih pozivao da im oprostiš, prste su svoje u uši stavljali i haljinama svojim se pokrivali - bili su uporni i pretjerano oholi. 

8. Zatim, ja sam ih otvoreno pozivao, 

9. a onda sam im javno objavljivao i u povjerenju im šaputao, 

10. i govorio: ’Tražite od Gospodara svoga oprost jer On, doista, mnogo prašta; 

11. On će vam kišu obilnu slati 

12. i pomoći će vas imanjima i sinovima, i daće vam bašće, i rijeke će vam dati. 

13. Šta vam je, zašto se Allahove sile ne bojite, 

14. a On vas postepeno stvara?! 

15. Zar ne vidite kako je Allaah sedam nebesa, jedno iznad drugog, stvorio, 

16. i na njima Mjesec svjetlim dao, a Sunce svjetiljkom učinio? 

17. Allaah vas od zemlje poput bilja stvara, 

18. zatim vas u nju vraća i iz nje će vas, sigurno, izvesti. 

19. Allaah vam je zemlju učinio ravnom, 

20. da biste po njoj hodili putevima prostranim?’” 

26-23. "A ko je Gospodar svjetova?" - upita faraon.

24. "Gospodar nebesa i Zemlje i onoga što je između njih, ako vjerujete" - odgovori on.

25. "Čujete li ?" - reče onima oko sebe faraon.

26. "Gospodar vaš i Gospodar vaših davnih predaka" - reče Musa.

27. "Poslanik koji vam je poslan, uistinu, je lud" - reče faraon.

28. "Gospodar istoka i zapada i onoga što je između njih, ako pameti imate" - reče Musa.

20-49. "Pa ko je Gospodar vaš, o Musa?" - upita faraon.

50. "Gospodar naš je onaj koji je svemu onom što je stvorio dao ono što mu je potrebno, zatim ga, kako da se time koristi nadahnuo."

51. "A šta je sa narodima davnašnjim?" - upita on.

52. "O njima zna sve Gospodar moj, u Knjizi je, Gospodaru mome ništa nije skriveno i On ništa ne zaboravlja.

53. On je za vas Zemlju posteljom učinio i po njoj vam prolaze utro, i On spušta s neba kišu!" - Samo Mi dajemo da uz njenu pomoć u parovima niče bilje raznovrsno.

14-5. I Musaa smo poslali s dokazima Našim: "Izvedi narod svoj iz tmina na svjetlo i opomeni ga Allahovim danima!” To su, uistinu, dokazi za svakog onog ko je strpljiv i zahvalan. 

7-68. dostavljam vam poslanice Gospodara svoga, i ja sam vam iskren savjetnik.

40-38. I onda onaj vjernik reče: "O narode moj, ugledajte se u mene, ja ću vam na Pravi put ukazati!

39. O narode moj, život na ovome svijetu samo je prolazno uživanje, a onaj svijet je, zaista, Kuća vječna.

40. Ko učini zlo, biće prema njemu kažnjen, a ko učini dobro - bio muškarac ili žena, a vjernik je - u Džennet će; u njemu će imati u obilju svega, bez računa.

41. O narode moj, šta je ovo, ja vas pozivam da vas spasim, a vi mene pozivate u vatru:

42. pozivate me da ne vjerujem u Allaha i da prihvatim Njemu ravnim onoga o kome baš ništa ne znam, a ja vas pozivam Silnome, Onome koji mnogo prašta.

43. Nema nimalo sumnje u to da se oni kojima me pozivate neće nikome ni na ovome ni na onome svijetu odazvati i da ćemo se Allahu vratiti i da će mnogobošci stanovnici u ognju biti.

44. Tada ćete se sigurno mojih riječi sjetiti! A ja Allahu prepuštam svoj slučaj; Allaah, uistinu, robove svoje vidi."

45. I Allaah ga je sačuvao nevolje koju su mu oni snovali, a faraonove ljude zla kob zadesi.

31-17. "O sinko moj, obavljaj molitvu i traži da se čine dobra djela, a odvraćaj od hrđavih i strpljivo podnosi ono što te zadesi - dužnost je tako postupiti.

7-164. A kad neki od njih rekoše: "Zašto opominjete narod koji će Allaah uništiti ili ga teškim mukama namučiti?" - oni odgovoriše: "Da bismo se pred Gospodarem vašim opravdali i da bi se oni grijeha klonili." 

165. I kada zaboraviše ono čime su bili opominjani, Mi izbavismo one koji su od navaljalih djela odvraćali, a teškom kaznom kaznismo grješnike, zato što su stalno u grijehu bili. 

11-116. A zašto je među narodima prije vas bilo samo malo čestitih, koji su branili da se na Zemlji nered čini, koje smo Mi spasili! A oni koji su zlo radili odavali su se onome u čemu su uživali, i grješnici su postali. 

117. Gospodar tvoj nije nikada nepravedno uništavao sela i gradove ako su stanovnici njihovi bili dobri. 

103-1. Tako mi vremena -

2. čovjek, doista, gubi,

3. samo ne oni koji vjeruju i dobra djela čine, i koji jedni drugima istinu preporučuju i koji jedni drugima preporučuju strpljenje. 

3-110. Vi ste narod najbolji od svih koji se ikada pojavio: tražite da se čine dobra djela, a od nevaljalih odvraćate, i u Allaha vjerujete.

12-108. Reci: "Ovo je put moj, ja pozivam k Allahu, imajući jasne dokaze, ja, i svaki onaj koji me slijedi, i neka je hvaljen Allaah, ja Njemu nikoga ne smatram ravnim."

9-71. A vjernici i vjernice su prijatelji jedni drugima: traže da se čine dobra djela, a od nevaljalih odvraćaju, i molitvu obavljaju i zekat daju, i Allahu i Poslaniku Njegovu se pokoravaju. To su oni kojima će se Allaah, sigurno, smilovati. - Allaah je doista silan i mudar. 

5-drugima pomažite u dobročinstvu i čestitosti, a ne sudjelujte u grijehu i neprijateljstvu; i bojte se Allaha

41-33. A ko govori ljepše od onoga koji poziva Allahu, koji dobra djela čini i koji govori: "Ja sam doista musliman!"

34. Dobro i zlo nisu isto! Zlo dobrim uzvrati, pa će ti dušmanin tvoj odjednom prisni prijatelj postati.

35. To mogu postići samo strpljivi; to mogu postići samo vrlo sretni.

66-6. O vi koji vjerujete, sebe i porodice svoje čuvajte od vatre čije će gorivo ljudi i kamenje biti, i o kojoj će se meleki strogi i snažni brinuti, koji se onome što im Allaah zapovjedi neće opirati, i koji će ono što im se naredi izvršiti.

22-41. one koji će, ako im damo vlast na Zemlji, molitvu obavljati i milostinju udjeljivati i koji će tražiti da se čine dobra djela, a odvraćati od nevaljalih - A Allahu se na kraju sve vraća.

78. i borite se/zalažite se, Allaha radi, onako kako se treba boriti/ zalagati! On vas je izabrao i u vjeri vam nije ništa teško propisao, u vjeri pretka vašeg Ibrahima. Allaah vas je odavno muslimanima nazvao, i u ovom Qur’aanu, da bi Poslanik bio svjedok protiv vas, i da biste vi bili svjedoci protiv ostalih ljudi. Zato, molitvu obavljajte i zekat dajite i u Allaha se pouzdajte; On je Gospodar vaš, i to kakav Gospodar i kakav zaštitnik!  

1. Mu'aawijah R.A. prenosi: Rasuulullaah SAWS je rekao: Ja sam samo poslanik (od Allaah) a Allaah daje hidaajah (uputu prema pravednosti). I ja sam (samo) distributor (znanja o diinu), a Allaah je onaj ko ga daje. (Tabaraanii, Džaami-'us-Saghiir)

2. Abu Hurajrah R.A. prenosi: Rasuulullaah SAWS je rekao svome amidži (Abu Talib) u vrijeme njegove smrti: Svjedoči Laa Ilaaha illallaah (Niko nije vrijedan obožavanja sem Allaah) i ja ću biti svjedok (da si muslimaan) na sudnjem danu. On (Abu Talib) reče: Kad mi se Qurajši ne bi podrugivali (da sam to izgovorio zbog straha od smrti), ja bih podario komfor tvojim očima izgovarajući ove riječi (učinio bih ti to zadovoljstvo). Na ovo Allaah objavi aajah: [image: image30.png]



Zaista, ti ne možeš uputiti na pravi put koga ti voliš. Allaah je onaj koji upućuje onoga koga on hoće (Muslim)

3. ‘Aa’išah R.A. prenosi: Abu Bakr R.A. je bio prijatelj Rasuulullaah SAWS još u vrijeme džaahilijeta. Jednog dana je izašao da posjeti Rasuulullaah SAWS i vidjevši ga reče: Ja Abul Qaasim! Nisi viđen u skupovima tvoga naroda i oni te optužuju da tražiš greške u njihovim predcima. Rasuulullaah SAWS reče: Ja sam Allaahov poslanik i ja te pozivam Allaahu. Čim je Rasuulullaah SAWS završio svoj govor (da’wah); Abu Bakr R.A. je postao muslimaan. Rasuulullaah SAWS se vratio od Abu Bakr i između dvije planine u Makki nije bilo sretnijeg od njega samo zbog toga što je Abu Bakr primio Islaam. Odatle Abu Bakr R.A. je otišao kod ‘Uthmaan Ibni 'Affaan, Talhaa Ibni 'Ubajdullaah, Zubajr Ibni Al 'Awwaam i Sa'd Ibni Abi Waqqaas (da ih pozove u Islaam). Oni R.A.um takođe primiše Islaam. Sljedećeg dana Abu Bakr R.A. je doveo 'Uthmaan Ibni Ma'azuun, Abu Ubaida Ibni Đarrah, ‘Abdur-Rahmaan Ibni 'Auf, Abu Salama Ibni 'Abdul Asad i Arqam Ibni Abi Arqam kod Rasuulullaah SAWS i oni R.A. su takođe pristupili Islaamu. (U toku dva dana, devet osoba je prihvatilo Islaam kroz da’wah Abu Bakr R.A.) (Al Bidajaah-wan- Nihaajah)

Bilješka: Qaasim je ime sina Rasuulullaah SAWS, a Abul Qasim je njegova kun'jah (ime dato ocu zbog njegovog sina)

4. Asma binti Abu Bakr R.A. prenosi: kada je Rasuulullaah SAWS ušao u Makkah (na dan njenog osvajanja) i kada je došao u Masdžidul Haraam, Abu Bakr R.A. je tamo došao držeći ruku njegovog oca, Abu Quhaafah. Kada ih je Rasuulullaah SAWS vidio, on reče: Ja Abu Bakr! Što nisi ostavio ovog starog čovjeka kod kuće, otišao bih ja njemu? Abu Bakr R.A. odgovori: On ima veće pravo da on tebi dođe umjesto da ti ideš njemu. Rasuulullaah SAWS mu dade da sjede ispred njega i nježno mu dodirnu grudi svojom mubarak rukom i onda reče prihvati Islaam. I Abu Quhaafah R.A. prihvati Islaam. Kada je Abu Bakr doveo svog oca kod Rasuulullaah SAWS njegova kosa je bila bijela kao Thaghaamah drvo, pa Rasuulullaah SAWS reče: Ofarbaj mu kosu (koristeći Hannaa ili Kna). (Musnad Ahmad, Tabaraanii, Madžma-’uz-Zawaaid)

Bilješka: Thaghaamah je drvo koje je bijelo poput snijega.

5. Ibni 'Abbaas R.A. prenosi kada je Allaah Subhaanahuu wa Ta'aalaa objavio aajah: [image: image34.png]% L RCH-ERR



 "Upozori svoju blisku rodbinu“ Na ovo Nabii  SAWS se pope na brdo Saffaa i oglasi: O ljudi! Neprijatelj će napasti do zore, iskupite se svi ovdje. Pa se svi skupiše blizu njega; neki su osobno došli; neki su poslali svoje predstavnike. Poslije toga Rasuulullaah SAWS reče: Ja Banuu ‘Abdul Muttalib, Ja Banuu Fihr, O vi iz tog i tog plemena. Recite mi, ako bi vam donio vijesti da iza planine se nalazi konjica spremna da vas napadne, da li biste mi vjerovali? Svi odgovoriše: Da! On reče: Pa doista ja sam onaj koji vas upozorava o užasnoj kazni prije nego što dođe. Abu Lahab reagova proklinjući: Propao ti zauvijek? Jesi li nas samo zbog ovog pozvao. Na ovo, Allaah 'Azza wa Džall je objavio surah (Al Masad 111, 1-5):[image: image35.png]



 (Propale neka su dvije ruke Abu Lahaba, a i on neka je propao). (Musnad Ahmad, Al Bidajaah-wan- Nihaajah)

6. Muniib Al Azdii R.A. prenosi: za vrijeme mojih džaahilijjatskih dana, prije prihvaćanja (Islaama), vidio sam Rasuulullaah SAWS koji je govorio: O ljudi! Recite Laa Ilaaha illallaah i budite uspješni. Vidio sam jednog kako mu pljunu na lice i neko baci prašinu na njega, a neki drugi ga je maltretirao; i ovo je trajalo sve do podne. Onda djevojčica donese zdjelu vode kojom on opra njegovo lice i ruke i reče: O moja kćeri! Ne boj se iznenadnog ubistva tvoga oca niti poniženja. Ja upitah: Ko je ta djevojčica? Ljudi rekoše: Ona je Zajnab bintu Rasuulullaah SAWS (kćerka Rasuulullaah SAWS). Ona bijaše lijepa djevojčica. (Tabarani i Madžma-’uz-Zawaaid)

7. Muhammad Ibni 'Uthmaan Ibni Haušab prenosi od njegovog djeda R.A. da kada je Allaah blagoslovio Muhammada SAWS vrhovnošću, ja sam mu poslao grupu od četrdeset jahača pod (vodstvom) oca ‘Abde Šarr. Došli su do njega sa mojim pismom. Rasuulullaah SAWS ga upita: Kako se zoveš? On odgovori: (Moje ime je) ‘Abdu Šarr (rob zlu). Rasuulullaah SAWS reče: Ne, ti si 'Abdu Khajr (rob dobru). (Onda ga Rasuulullaah SAWS pozva u Islaam i on posta muslimaan).  Rasuulullaah SAWS je primio njegov šahadet pristupanja u Islaam. Prenosilac kaže da Rasuulullaah SAWS odgovori na pismo i Haušab-u preko njega posla odgovor (u kojem je Huašab pozvan u Islaam). Haušab (pročita pismo i) primi Islaam. (Isaabah)

8. Abu Sa’iid Al Khudrii R.A. prenosi: Čuo sam Rasuulullaah SAWS kako govori: Bilo ko od vas ko vidi zlo treba ga promijeniti svojom rukom; ako nije to u stanju, onda svojim jezikom, ako nije u stanju (čak) ni ovo da uradi, onda svojim srcem, a ovo je najslabiji vid Iimaana. (Muslim)

Bilješka: Promijeniti ga srcem znači da čovjek treba makar u svom srcu to da smatra da je zlo i treba da učini du’aa da se to zlo promjeni.

9. Nu’maan Ibni Bašiir R.A. prenosi da Rasuulullaah SAWS je rekao:”Ima ljudi koji ne krše Allaah-ove odredbe, a ima i onih koji to čine. Oni su kao dvije grupe ljudi koji se nalaze na istom brodu, jedna grupa na gornjoj palubi, a druga na donjoj palubi. I tako kad oni sa donje palube zatrebaju vode, oni reknu:”Zašto da pravimo teškoće onima na gornjoj palubi radi toga, kada možemo napraviti rupu na našoj palubi i direktno uzeti vode iz nje.” I sad, ako oni sa gornje palube, ne zaustave ove neznalice od takvog budalastog djela, svi će se zajedno potopiti, a ako ih zaustave onda će se spasiti.”

[image: image41.png]AT G 0 80 0525 06 06 5t i i oy
£l (i B30 2 136 8588 45720 S B 8 o Ao 2o 500

OTAIV A gamas Bl 1 oy, A0 Zotay




10. 'Urs Ibni 'Umajrah R.A. prenosi da Rasuulullaah SAWS je rekao: Doista, Allaah ne kažnjava sve zbog grešaka nekolicine neposlušnih ljudi, sve dok ovi neposlušni ljudi ne nastave neposlušnost i oni koji su poslušni iako su u mogućnosti da ih zaustave, to ne rade, na ovo Allaah naredi uništenje svima, poslušnima i neposlušnima. (Tabaraanii i Madžma-’uz-Zawaaid)

Vrijednosti izlazka na Allaahov put

8-74. Oni koji vjeruju i isele se, i bore se na Allaahovom putu, i oni koji daju sklonište i pomažu -  oni su, zbilja, pravi vjernici - njih čeka oprost i obilje plemenito.

9-20. U većoj su časti kod Allaha oni koji vjeruju i koji se iseljavaju i koji se bore na Allahovu putu zalažući imetke svoje i živote svoje; oni će postići što žele. 

21. Gospodar njihov im šalje radosne vijesti da će im milostiv i blagonaklon biti i da će ih u džennetske bašće uvesti, u kojima će neprekidno uživati, 

22. vječno i zauvijek će u njima boraviti. Uistinu, u Allaha je nagrada velika. 

29-69. One koji se budu zbog Nas borili Mi ćemo, sigurno, putevima koji Nama vode uputiti; a Allaah je, zaista, na strani onih koji dobra djela čine!

[image: image45.png][N, Sat]

ZJL'J J\j}

NVIFSY]

(s

4
o




29-6. A onaj ko se bori - bori se samo za sebe, jer Allaah sigurno može bez svih svjetova biti.

49-15. Pravi vjernici su samo oni koji u Allaha i Poslanika Njegova vjeruju, i poslije više ne sumnjaju, i bore se na Allahovom putu imecima svojim i životima svojim. Oni su iskreni!

61-11. u Allaha i Poslanika Njegova vjerujte i imecima svojim i životima svojim na Allahovu putu se borite - to vam je, da znate, bolje – 

12. On će vam grijehe vaše oprostiti i u džennetske bašće vas, kroz koje će rijeke teći, uvesti, i u divne dvorove u edenskim vrtovima;  to će biti uspjeh veliki, 

9-24. Reci: "Ako su vam očevi vaši, i sinovi vaši, i braća vaša, i žene vaše, i rod vaš, i imanja vaša koja ste stekli, i trgovačka roba za koju strahujete da prođe neće imati, i kuće vaše u kojima se prijatno osjećate - miliji od Allaha i Njegova Posalnika i od borbe na Njegovu putu, onda pričekajte dok Allaah Svoju odluku ne donese. A Allaah grješnicima neće ukazati na Pravi put." 

2-195. I imetak na Allaahovom putu žrtvujte, i sami sebe u propast ne dovodite, i dobro činite - Allaah, zaista, voli one koji dobra djela čine.

44. Anas R.A. prenosi da Rasuulullaah SAWS je rekao: Zaista, toliko sam pretrpio straha u ime Allaaha, da niko, nikada nije pretrpio toliko straha. (Doista, toliko sam bio u mukama u ime Allaaha da niko nije bio u tolikim mukama. Trideset dana i trideset noći bi prođi, a da ja i Bilal nismo imali nikakve hrane koju bi iko jeo, osim nešto malo što je bilo sakriveno u Bilalovim podpazuhom.) (Tirmidhii)

45. Ibn Abbaas  R.A. prenosi da Rasuulullaah SAWS i njegova familija provodi bi mnogo uzastopnih noći u gladi. Njegova porodica nije mogla ništa naći navečer za jelo i obično njihov hljeb je bio od ječma. (Tirmidhii)

46. ‘Aa’išah R.A. prenosi da sve do smrti Rasuulullaah SAWS i njegova porodica nije imala dovoljno ječma da utaži glad za dva uzastopna dana. (Muslim)

47. Anas Ibni Maalik R.A. prenosi: Faatimah R.A. je donijela komad ječmenog hljeba Rasuulullaah-u SAWS. Nabii  SAWS reče: Ovo je prva jestiva stvar koju je tvoj otac okusio u tri dana. U drugom prenošenju se kaže da je on rekao: Šta je to? Ona reče: Pekla sam hljeb i nisam htjela jesti bez tebe. (Musnad Ahmad, Tabaraanii)

48. Sahl ibn Sa'd As Saa'idii R.A. prenosi da smo bili sa Rasuulullaah SAWS u bitci Khandaq (rovovi), i on je kopao tranšeu, a mi smo izbacivali zemlju. Pogledao nas je i rekao: Ja Allaah! Život je život na aakhirah, oprosti ansaarijama i muhaadžirima. (Bukhaarii)

49. Ibni 'Umar R.A.ma prenosi da Rasuulullaah SAWS me držao za rame (da istakne važnost savjeta) i rekao: Živi na ovom svijetu kao da si stranac ili putnik. (Bukhaarii)

50. Anas Ibni 'Auf  R.A. prenosi da Rasuulullaah SAWS je rekao: Allaaha mi, nije siromaštvo čega se bojim za vas, ali bojim se da bi vam dunjalučke stvari mogle u izobilju biti date, kao što su date narodima prije vas, i da bi se vi mogli natjecati jedni s drugima da ih postignete, kao što su oni prije vas radili da nadmaše jedni druge, i onda će vas dun'jja učiniti zaboravnim kao što je učinila njih zaboravnim. (Bukhaarii)

Bilješka: Riječi Rasuulullaah SAWS. "Nije siromaštvo čega se ja bojim" znače da siromaštvo nije toliko loše i štetno koliko izobilje u dunjalučkim stvarima. (Fath-ul-Baari)

51. Sahl Ibni Sa'd As Saa'idii R.A. prenosi da Rasuulullaah SAWS je rekao: Kada bi dunjaluk kod Allaaha bio vrijedan koliko krilo komarca, Allaah ne bi dao kaafiru čak ni gutljaj vode. (Tirmidhii)

52. 'Urwah Rahimahullaah prenosi da Aa'išah R.A. je znala reči: Allaaha mi, o sine moje sestre! Znali smo vidjeti mladi mjesec, pa onda bi vidi drugi mladi mjesec i onda treči mladi mjesec, ovako bi vidi tri (mlada) mjeseca u toku dva mjeseca dana zaredom, ali vatra (za kuhanje) ne bi bila zapaljena u kući Rasuulullaah SAWS. 'Urwah reče: Ja khaalah! (ja tetka)! Onda, šta vam je bila prehrana? Dvije crne stvari, tamr (hurme) i voda. (Muslim)

Bilješka: Većina tamr (hurmi) u Medini su crne boje. Kod arapa, ako su im dvije stvari podjednako drage onda im oni dadnu jedno ime, koristeći ime one stvari koja je više poznata. (Iz ovog razloga, tamr i voda su obilježene kao dvije crne stvari)

53. ‘Aa’išah R.A. prenosi: Čula sam Rasuulullaah SAWS Rasuulullaah SAWS. kako govori: Kada prašina sa Allaahovog puta uđe u tijelo, Allaah mu zabrani Džahannamsku vatru. (Musnad Ahmad, Tabarani, Madžma-’uz-Zawaaid)

54. Abu 'Abs R.A. prenosi da Rasuulullaah SAWS je rekao: Čija god stopala se opraše na putu Allaaha 'Azza wa Džall, Allaah 'Azza wa Džall će tim stopalima zabraniti džahannam . (Musnad  Ahmad)

55. Abu Hurajrah R.A. prenosi da Rasuulullaah SAWS je rekao: prašina sa Allaahovog puta i džahannamski dim ne mogu nikada biti zajedno u stomaku Allaahovog roba, takođe škrtost i savršen iimaan ne mogu nikada biti u srcu Allaahovog roba. (Nasaii)

56. Abu Hurajrah R.A. prenosi da Rasuulullaah SAWS je rekao: prašina sa Allaahovog puta i dim džahannama ne mogu nikada biti zajedno u nozdrvama bilo kog muslimana. (Nasaii)

57. Abu Umaamah Baahilii R.A. prenosi da Rasuulullaah SAWS je rekao: Bilo ko, čije lice se upraši na Allaahovom putu, Allaah će sačuvati njegovo lice od vatre džahannama na sudnjem danu. A onome čija stopala se upraše na Allaahovom putu, Allaah će sačuvati njegova stopala na sudnjem danu od vatre džahannama. (Bajhaqii)

58. 'Uthmaan Ibni 'Affaan R.A. prenosi: Čuo sam Rasuulullaah SAWS. kako kaže: Dan proveden na Allaahovom putu je bolji od hiljadu drugih dana. (Nasaii)

59. Anas R.A. prenosi da Rasuulullaah SAWS je rekao: Jedno jutro ili jedna noć na Allaahovom putu je bolje od čitavog dunjaluka i svega što on sadrži. (Bukhaarii)

Bilješka: To znači da kada bi se čitav svijet i sve što on sadrži potrošilo na Allaahovom putu, nagrada za jedno jutro ili jednu noć na Allaahovom putu je mnogo puta veća. (Mirqaat)

60. Anas Ibni Maalik R.A. prenosi da Rasuulullaah SAWS je rekao: Onaj ko izađe jedno jutro na Allaahov put biće na sudnjem danu nagrađen sa onoliko miska, koliko prašine je dotaklo njegovo tijelo. (Ibni Maadžah)

61. Abu Hurajrah R.A. prenosi da jedan Sahaabi Rasuulullaah-a SAWS. je prošao kroz mjesto u kom je bio mali izvor vode. Svidjelo mu se jer je voda bila dobra i on reče: Možda, kad bih se mogao odvojiti od ljudi i ostati u ovoj dolini, ali ja to nikada ne bih uradio bez dozvole Rasuulullaah SAWS . Pa on spomenu ovo Rasuulullaah SAWS,  a on reče: Ne čini tako! Jer vaše žrtvovanje (redovno zalaganje) na Allaahovom putu (jedno kratko vrijeme) je vrjednije nego sedamdeset godina obavljanja salaah kod kuće. O ljudi pa zar ne želite da vam Allaah oprosti i da vas uvede u džannah? Izađite u džihaad  na Allaahovom putu. Onaj ko se borio na Allaahovom putu, pa čak i za tren koliko traje pauza dok se muze kamila, njemu je zagarantovana džannah. (Tirmidhii)

62. ‘Abdullaah Ibni 'Umar R.A.ma prenosi da Rasuulullaah SAWS je rekao: Onaj ko dobije glavobolju na Allaahovom putu i nada se nagradi, onda svi njegovi prijašnji grijesi su oprošteni. (Tabaraanii i Madžma-’uz-Zawaaid)

Aadaabi i djela koja se obavljaju na ALLAAHovom putu 

20-42. Idite ti i brat tvoj, sa dokazima Mojim, i neka sam vam Ja uvijek na pameti,

43. idite faraonu, on se, doista, osilio,

44. pa mu blagim riječima govorite, ne bi li razmislio ili se pobojao!"

45. "Gospodaru naš," - rekoše oni - "bojimo se da nas odmah na muke ne stavi ili da svaku mjeru zla ne prekorači."

46. "Ne bojte se!" - reče On - "Ja sam s vama, Ja sve čujem i vidim.

3-159. Samo Allahovom milošću ti si blag prema njima; a da si osoran i grub, razbjegli bi se iz tvoje blizine. Zato im praštaj i moli da im bude oprošteno i dogovaraj se s njma. A kada se odlučiš, onda se pouzdaj u Allaha, jer Allah zaista voli one koji se uzdaju u Njega. 

7-199. Ti sa svakim - lijepo! I traži da se čine dobra djela, a neznalica se kloni! 

200. A ako šejtan pokuša da te na zlo navede, ti potraži utočište u Allaha, On uistinu sve čuje i zna. 

73-10. I otrpi ono što oni govore i izbjegavaj ih na prikladan način,

99. Poslanikova posjeta Taifu:Za devet godina mukotrpnog truda od kada je dobio misiju Poslanstva, osim nekoliko pristalica i prijateljski raspoloženih pomagača, cijela Mekka se okomila na njega s namjerom da uguši Istinu od Allaha. Njegov amidža Ebu Talib je bio jedan od onih dobronamjernih koji su mu pomagali iako i sam nije primio Islaam.

Naredne godine, kada je Ebu Talib umro, Kurejše su dobile odriješene ruke te su povećale pritisak na Muslimane do maksimuma. U Taifu tada drugom po većini gradu u Arabiji živjelo je mnogobrojno pleme Benu Takif. Poslanik (Sallalaahu alejhi wa sellem) je odlučio da ih posjeti, nadajući se da će ih privoliti da prime Islaam, te time obezbjediti zaštitu i bazu za ugnjetene Muslimane. Po dolasku u Taif Poslanik (Sallalaahu alejhi wa sellem) je prvo posjetio uglednike tog grada kako je i običaj, te im prenio Allahovu poruku i pozvao ih da stanu na njegovu stranu. Ali oni umjesto da prihvate njegov poziv, odbiše čak i da ga slušaju, pa i mimo tradicionalne Arapske gostoljubljivosti, primiše ga sa krajnjom netrpeljivošću i grubošću. Otvoreno su mu rekli da ga ne žele vidjeti u svom gradu. Poslanik (Sallalaahu alejhi wa sellem) je očekivao bar osnovnu pristojnost i razumjevanje od njih jer oni su bili najugledniji u plemenu. Ali jedan od njih mu odbrusi:

"Hej, zar ti da si Allahov Poslanik!"

Drugi mu podrugljivo reče:

"Zar Allaah nije mogao nekog drugog da uzme za Poslanika, mimo tebe?"

Treći mu nadmeno odgovori:

"Ja ne želim da govorim s tobom, jer ako si ti uistinu Poslanik, usprotiviti ti se znači izazivati nesreću, a ako se samo pretvaraš da jesi, zašto da onda govorim sa varalicom?”

Poslanik (Sallalaahu alejhi wa sellem) koji je bio ustrajan i čvrst kao stijena, nije se dao obeshrabriti, nego je pokušao da pride običnim ljudima i pozove ih ka Allahovoj Vjeri. Ali nažalost, narod nije bio ništa bolji od svojih vođa, pa je odbio bilo kakav razgovor s njim. Umjesto toga oni su ga natjerali kamenicama i trnjem, zviždeći i sprdajući se sa njim. Toliko su ga izranjavali kamenicama, da je sav bio obliven krvlju, od čega su mu se njegove cipele zalijepile za stopala. Napustio je grad sav skrhan i žalostan. Kada je odmakao daleko od gradske rulje, zavapi molećivo svom Gospodaru:

"O Allahu, tebi se ja žalim na svoju slabost, neuspješnost, i bezvrijednost u očima ovog naroda. O, Najmilostiviji od milostivih! Ti si Gospodar slabih i nejakih, i Ti si moj Gospodar. Kome da me povjeriš; netrpeljivom neprijatelju koji će se mrštiti na mene, ili strancima koji imaju vlast nadamnom? Meni nije ni do čega stalo, osim da imam Tvoju zaštitu. Ja tražim utoku u Tvom Svijetlu - Svijetlu koje obasjava sva Nebesa, i razgoni sve tmine, i koje kontroliše sve stvari u ovom i Drugom svijetu. Neka se nikad ne desi da ja izazovem Tvoj bijes, niti da izgubim Tvoje zadovoljstvo. Ja moram ukloniti razlog Tvog nezadovoljstva samnom. Zaista nema moći ni pomoći osim Tvoje.” 

Nebesa se potresoše od njegove dove, a Džibril (Alejhi selam) se pojavi pred njim, pa nazvavši mu selam, reče:

"Allaah je svjedok svemu šta se desilo imedu tebe i ovih ljudi, pa ti šalje Meleka (Anđela) koji je zadužen za ove planine da izvrši tvoju komandu.” 

Govoreći to, Džibril (Alejhi selam) pozva Meleka pred Poslanika (Sallalaahu alejhi wa sellem). Melek nazva Selam Poslaniku (Sallalaahu alejhi wa sellem), te mu reče:

“O Allahov Poslaniče! Ja sam ti na usluzi. Ako želiš, ja mogu učiniti da se planine oko grada sruše na ove ljude, ili bilo šta da ti narediš.” 

Samilosni i plemeniti Poslanik (Sallalaahu alejhi wa sellem) reče:

“Čak i ako ovi ljudi ne prime Islaam, ja se nadam od Allaha da će bar neko od njihova potomstva obožavati Stvoritelja i širiti Njegovu Vjeru.” (Fadaa il A’maal)

100. ‘Abdullaah Ibni 'Umar R.A. prenosi bili smo na putovanju sa Rasuulullaah SAWS kada smo sreli beduina. Kada se približio Rasuulullaah SAWS ga upita: Gdje si nanijetio da ideš? On reče. Mojoj porodici! Rasuulullaah SAWS reče: Hoću li ti reći dobru stvar? On reče: Šta je to? Rasuulullaah SAWS reče: Izgovori šahadah! [image: image77.png]


 On reče: Ko je svjedok tvome kazivanju? Rasuulullaah SAWS reče: Ovo drvo. Pa Rasuulullaah SAWS pozva drvo koje je bilo na kraju doline. To drvo dođe derući zemlju i stade pred njega. Rasuulullaah SAWS naredi da potvrdi šehadet tri puta. I ono potvrdi sve što je Rasuulullaah SAWS rekao i onda se vrati na svoje mjesto. Beduin se vrati svome plemenu, govoreći Rasuulullaah SAWS: Ako me moji ljudi slijede, ja ću ti se vratiti sa svima njima ili u protivnom ja ću ti se vratiti i živjeti s tobom. (Tabaraanii i Madžma-’uz-Zawaaid)

101. Sahl Ibni Sa'd R.A. prenosi da Rasuulullaah SAWS je rekao na dan bitke na Khajbar-u: 'Ali, idi sa zadovoljstvom dok ne dođeš do njihovog kampa na poljani. Onda ih pozovi u Islaam i obavijesti ih o Allaahovim pravima koja su im nametnuta. Allaaha mi, ako bi makar jedna osoba kroz tvoj trud bila blagoslovljena uputom, to je bolje za tebe nego da imaš crvene kamile. (Muslim)

Bilješka: Arapi smatraju crvene kamile kao najvrjedniji imetak.

102. ‘Abdullaah Ibni 'Amr R.A. prenosi da je Nabii  SAWS rekao: Prenesite od mene pa makar samo jedan aajah. (Bukhaarii)

Bilješka: Cilj ovog hadiitha je da istrajemo koliko je ljudski moguće u prenošenju značenja diina. čak iako su stvari koje prenosite neznatne, pa i makar kroz toliko, drugi mogu biti blagoslovljeni uputom. Vi ćete biti nagrađeni za to i blagoslovljeni mnogim nagradama (thawaabima, hasaanatima). (Mazahir-i-Haq)

103. ‘Abdur Rahmaan Ibni 'Aaidh R.A. prenosi da kad god bi Rasuulullaah SAWS poslao neki džam'aah on bi im reci: Uspostavite dobre veze s ljudima i budite ljubazni prema njima. Ne napadajte ih dok ih ne pozovete u Islaam. Svi ljudi na ovoj zemlji, živjeli oni u kućama od blata ili betona, selima ili gradovima, ako mi ih dovedete kao Muslimane to će mi biti puno draže nego da ih pobijete i njihove žene meni dovedete. (Mataalib-ul-'Aalijah, Isaabah)

104. Ibni Abbaas R.A. prenosi da Rasuulullaah SAWS je rekao: Danas od mene slušate o diin-u (vjeri), sutra ćete vi biti slušani, i onda će se slušati od njih, koji su čuli od vas. (Abu Daawuud)

105. Ahnaf Ibni Qajs R.A. prenosi da kada sam obavljao Tawaaf oko Ka'bah (kruženje oko Allaah-ove kuće) za vrijeme 'Uthmaan Ibni 'Affaan R.A., čovjek iz Banuu Lajth mi priđe, uzem me za ruku i reče: Mogu li ti dati dobre vijesti? Ja rekoh: reci mi! On reče: Sjećaš li se kad me je Rasuulullaah SAWS poslao tvome narodu Banu Sa'ad? Počeo sam im objašnjavati i pozivati ih u Islaam. Tada mi ti reče: ti nas pozivaš u dobro i preporučuješ nam da činimo dobro i Rasuulullaah SAWS nas takođe poziva u dobro i preporučuje nam da činimo dobro. I da si ti potvrdio poziv Rasuulullaah SAWS (da si prihvatio Islaam) ja sam prenio Nabii  SAWS. On reče: [image: image84.png]o o S 3381 gl



"Ja Allaah! Oprosti Ahnaf Ibni Qajs." Ahnaf R.A. bi reci: Nemam nikakvu nadu ni u jedno od mojih dobrih djela osim u ovu du’aa (koju je proučio Rasuulullaah SAWS). (Mustadrak Haakim)

106. Anas R.A. prenosi da je Rasuulullaah SAWS poslao jednog Sahaabii jednom od vođa mnogobožaca (mušrika) da ga pozove prema Allaahu (i on ode i pozva ga). Mušrik reče: Je li to božanstvo, prema kome me ti pozivaš, napravljeno od srebra ili bakra? Njegova izjava rasrdi srce predstavnika Rasuulullaah SAWS. On se vrati Nabii  SAWS i obavijesti Rasuulullaah SAWS šta je mnogobožac rekao. Rasuulullaah SAWS zatraži od Sahaabii da ide nazad i da ga pozove prema Allaahu. Pa on ode i ponovo ga pozva. Mušrik ponovi svoju prijašnju izjavu. Sahaabii ponovo dođe kod Rasuulullaah SAWS i reće mu o mušrikovoj izjavi. Rasuulullaah SAWS reče: Idi i ponovo ga pozovi prema Allaahu (pa Sahaabii ode po treći put) dok se vračao srete Rasuulullaah SAWS na putu i obavijesti ga da je Allaah munjom ubio mušrika, a šta Rasuulullaah SAWS nije znao. U ovom momentu Allaah objavi aajah: [image: image86.png]FEEY S Y A S M o



  "On (Allaah) šalje munju na zemlju, da udari koga on želi, a ovi ljudi se raspravljaju o Allaahu." (Musnad Abu Ja'laa)

107. Mu'aadh, R.A., pripovijeda: "Allaahov Poslanik, sallalaahu 'alajhi wa sallam poslao, me je u Jemen i rekao: 'Doći ćeš narodu, sljedbenicima Knjige (ahlul kitaab), pa ih pozovi da posvjedoče da nema drugog boga, osim Allaaha, i da sam ja Allahov Poslanik. Ako ti se u tome odazovu, saopći im da im je Uzvišeni Allaah propisao pet salawaata (pl. salaah) u svakom danu (i noći). Ako ti se i u tome odazovu, upoznaj ih da im je Uzvišeni Allaah propisao zakaah-sadaqah koja se uzima od njihovih bogataša i predaje njihovim siromasima. Ako ti se i u tome odazovu, ne diraj u njihovu najvredniju imovinu (prilikom uzimanja zakata) i čuvaj se dove onoga kome je nepravda učinjena, jer između njeg i Allaaha nema zastora." (Muttefekunalajh)

108. Baraa' R.A. prenosi da Rasuulullaah SAWS je poslao Khaalid Ibni Waliid R.A. narodu Jemena da ih pozove u Islaam. Ja sam bio uključen u tu grupu zajedno sa Khaalid-om. Ostali smo tamo 6 mjeseci. On ih je pozivao u Islaam ali nisu primili. Onda je Rasuulullaah SAWS poslao 'Ali Ibni Abi Talib R.A. i naredio mu da pošalje Khaalida nazad i one koji su sa njim, ali oni koji su htjeli ostati sa 'Ali mogli su to uraditi. Baraa' R.A. kaže: Bio sam među onima koji su ostali sa 'Ali kada smo se približili narodu Jemena, oni su izašli postrojeni prema nama. 'Ali je krenuo prem njima, potom obavismo salaah. Onda nas poreda u saf i istupi ispred nas i pročita im pismo Rasuulullaah SAWS. Čitavo pleme Hamadaan je prihvatilo Islaam i 'Ali napisa pismo Rasuulullaah SAWS o njihovom prelasku na Islaam. Pismo je pročitano pred Rasuulullaah SAWS koji onda učini sadždu. Podigavši glavu, prouči du'aa: Mir neka je Hamadaanu, mir neka je Hamadaanu. (Bukhaarii, Bajhaqii, Bidaajah-wan-Nihaajah)

109. Khurajm Ibni Faatik R.A. prenosi da je Rasuulullaah SAWS rekao: Onaj ko potroši na Allaahovom putu, to je pomnoženo 700 puta i upisano u njegovu knjigu djela. (Tirmidhii)

110. Mu’aadh R.A. prenosi da je Rasuulullaah SAWS rekao: Doista, nagrada za salaah, sijaam i dhikr na Allaahovom putu je uvećana 700 puta preko trošenja na Allaahovom putu. (Abu Daawuud)

111. Mu’aadh R.A. prenosi da Rasuulullaah SAWS je rekao: Doista, sjećanje na Allaaha na Allaahovom putu je uvećano 700 puta preko trošenja na njemu. U drugom prenošenju nagrada je uvećana 700 000 puta. (Musnad Ahmad)

Izbjegavanje nevažnih stvari

17-53. Reci robovima Mojim da govore samo lijepe riječi: -  jer bi šejtan mogao posijati neprijateljstvo među njima, šejtan je, doista, čovjekov otvoreni neprijatelj

23-3. i koji ono što ih se ne tiče izbjegavaju,

24-15. kad ste to jezicima svojim prepričavati stali i kad ste na sva usta govorili ono o čemu niste ništa znali, a vi ste to sitnicom smatrali, ali je ono Allahu krupno.

16. Zašto niste, čim ste to čuli, rekli: "Ne dolikuje nam da o tome govorimo, hvaljen neka si Ti! To je velika potvora!"

17. Allah vam naređuje da više nikad tako nešto ne ponovite, ako ste vjernici,

25-72. i oni koji ne svjedoče lažno, i koji, prolazeći pored onoga što ih se ne tiče, prolaze dostojanstveno;

28-55. a kada čuju besmislicu kakvu, od nje se okrenu i reknu: "Nama naša djela, a vama vaša djela; mir vama! Mi ne želimo društvo neukih."

49-6. O vjernici, ako vam nekakav nepošten čovjek donese kakvu vijest, dobro je provjerite, da u nezananju nekome zlo ne učinite, pa da se zbog onoga što ste učinili pokajete.

50-18. on ne izusti ni jednu riječ, a da pored njega nije prisutan Onaj koji bdije.

1. Abu Hurajrah R.A. prenosi da Rasuulullaah SAWS je rekao: Nenadmašivost i dobro slijeđenje Islaama neke osobe je da on ostavi nastranu stvari koje ga se ne tiču. (Tirmidhii)

Bilješka: Značenje ovog hadiitha je da savršenost i ljepota čovjekove vjere se ogleda u izbjegavanju beskorisnog govora i posla.

2. Sahl Ibni Sa'ad R.A. prenosi da Rasuulullaah SAWS je rekao: Onaj ko mi da garanciju za ono što je između njegovih vilica i što je između njegovih nogu, ja mu garantujem džannah. (Bukhaarii)

3. Haarith Ibni Hišaam R.A. prenosi: Zatražio sam od Rasuulullaah SAWS: Reci mi nešto čega mogu dobro da se držim. Rasuulullaah SAWS pokaza na svoj jezik i reče: Kontroliši ovo. (Tabaraanii i Madžma-’uz-Zawaaid)

4. Abu Džuhajfah R.A. prenosi da Rasuulullaah SAWS je upitao sahaabah R.A.: Koje djelo je najdraže Allaahu? Svi šutješe i ne odgovoriše. Rasuulullaah SAWS onda odgovori: To je čuvanje svog jezika. (Bajhaqii)

5. Anas Ibni Maalik R.A. prenosi da je Rasuulullaah SAWS rekao: Allaahov rob ne može postići stvarnost Iimaana sve dok ne zaštiti svoj jezik. (Tabarani i Madžma-’uz-Zawaaid)

6. 'Uqba Ibni ‘Aamir R.A. prenosi upitao sam: Ja Rasuulullaah SAWS: Koji je put spasa? On reče: Kontroliši svoj jezik, ostani u kući (ne lutaj naokolo bezveze) i plači na svoje grijehe. (Tirmidhii)

Bilješka: Kontrolisati jezik znači da ga ne treba pogrešno koristiti, npr. ogovaranje, klevetanje, bestidan govor, nepotreban govor, bezobziran govor, svađanje, ponižavanje, proklinjanje ljudi i životinja, prekomjerno zapošljavanja poezijom, podrugivanje, izdavanje tajni, lažna obećanja, lažne zakletve, kopiranje i nepotrebna pitanja. (Ittihaaf)

7. Abu Hurajrah R.A. prenosi da Rasuulullaah SAWS je rekao: Koga Allaah spasi od zla onoga što je između njegovih vilica i zla onoga što je između njegovih nogu, on će ući u džannah. (Tirmidhii)

8. Abu Sa’iid Khudrii R.A. prenosi da je čovjek došao kod Nabii  SAWS i rekao: Ja Rasuulullaah SAWS! Posavjetuj me. On ga je savjetovao (između ostalog): Čuvaj svoj jezik za dobro. Nesumnjivo, time ćeš izbjeći Šajttaana. (Madžma-’uz-Zawaaid)

9. Abu Sa’iid Khudrii R.A. prenosi da Rasuulullaah SAWS je rekao: Kada čovjek ustane ujutro, svi dijelovi tijela se pokore jeziku i kažu: Boj se Allaaha zbog nas jer mi ovisimo o tebi. Ako si ti ispravan i mi smo ispravni, ako si ti iskrivljen (nepokoran) i mi smo iskrivljeni. (Tirmidhii)

10. Abu Hurajrah R.A. prenosi da Rasuulullaah SAWS je bio upitan: Koje stvari će biti najbolje zbog kojih će ljudi uči u džannah. On reče: Strah od Allaaha i akhlaaq (dobro ponašanje). Onda bi upitan: Koje će biti najveće stvari zbog kojih će ljudi ići u džahannam ? On reče: Usta i privatni dijelovi. (Tirmidhii)

